
Giriş. Antropoloji nöqteyi-nəzərdən kəl-

lənin süni deformasiyası ən maraqlı insan 

adətlərindən olub, bütün qitələrdə və müxtəlif 

mədəniyyətlərdə müəyyən edilmişdir. Müəy-

yən olunmuşdur ki, beyin və üz kəlləsinin 

inteqrasiyası kəlləyə tətbiq olunan qüvvə vek-

torlarından asılı olaraq differensial surətdə 

qüvvətlənir. Süni deformasiyaların tədqiqi gös

-tərmişdir ki, yetkinlik dövründə üz kəlləsinin 

də strukturu böyümə prosesi zamanı üz-çənə 

sisteminə tətbiq olunmuş mexaniki qüvvələrin 

təsirinin məcmuyudur [1,2,3]. Bununla belə, 

kəlləni səciyyələndirən əsas faktorların – 

uzunluq, en və hündürlüyün deformasiya olun-

mamış və deformasiya olunmuş kəllələr ara-

sında müqayisəsinə həsr olunmuş işlər azlıq 

təşkil edir [4]. Vera Tiesler [5] qeyd etmişdir 

ki, kəllənin süni modifikasiyalarına gəldikdə 

tədqiqatların azlığı daha çox təəccüb doğurur; 

kəllənin süni deformasiyasını tədqiq edən 

cəmiyyətləri öyrənən bioarxeologiya üçün ma-

raq kəsb edən bu təcrübə olduqca ifadəliliyi və 

geniş yayılması ilə səciyyələnmişdir. Başın 

formalaşması beyin kəlləsində fiziki izlər 

qoyduğu üçün bunları arxeoloji tədqiqatlardan 

alınmiş nəticələr əsasında konseptuallaşdırmaq 

olar.   

Hal-hazırda tarixi bir fakt olan kəllənin 

süni deformasiyasına aid preparatları əksər 

anatomiya muzeylərinin kranioloji kolleksiya-

larında müəyyən etmək mümkündür [3, 6]. 

Tədqiqatlarda istifadə olunmuş təsnifat tip-

lərinin çoxluğu da qeyd edilmişdir [6]. Ədə-

biyyat materiallarının təhlili göstərmişdir ki, 

başlıca olaraq deformasiyaların kəllə əsasına 

və üz skeletinə təsiri mövzusuna toxunul-

muşdur [7-9]. 

Tədqiqatın məqsədi deformasiya olun-

muş və olunmamış kəllələrdə hündürlüyün 

müqayisəsi olmuşdur.  

Tədqiqatın material və metodları. 

Tədqiqat materialı olaraq Azərbaycan Tibb 

Universiteti İnsan anatomiyası və tibbi termi-

nologiya kafedrası muzeyinin kranioloji kol-

leksiyasından götürülmüş, heç bir deformasiya 

müəyyən edilməyən 200 kişi və qadın kəl-

ləsindən, eləcə də 54 müxtəlif tipli defor-

masiyaları olan kəllələrdən istifadə edilmişdir. 

Deformasiyaların təsnifatı George K. 

Neumann (1942) üzrə (natural lambdoid, süni 

lambdoid, ənsə, bifrontal ənsə, alın-təpə-ənsə, 

paralel alın-ənsə, obelion və şaquli) aparıl-

mışdır [10]. George K. Neumann təsnifatı 

deformasiyaların həm süni (məqsədli), həm də 

təbii variantlarını ehtiva etdiyi üçün tədqiqatı-

mızda istifadə olunmuşdur. Kəllə hündürlüyü 

basion və breqma nöqtələri arasında hesablan-

mışdır [11]. Basion (ba) orta səthin böyük 

dəliyin ön kənarı ilə kəsişmə nöqtəsi, breqma 

(b) orta səth üzrə alın sümüyünün ən arxa nöq-

təsi olaraq qəbul edilmişdir. Tədqiqatda kra-

nıometrik və kompyuter tomoqrafiya metodla-

rından istifadə olunmuşdur. Alınmış nəticə-

lərin əsasında deformasiya olunmamış və 

olunmuş kəllələr üçün orta hesabi göstərici 

(Mean-M), orta struktur göstəricisi (Median-

Me) və kvartillər (Q1-Persentile 25 və Q3-

Persentile 75) hesablanmışdır. Statistik analiz 

“IBM Statistics SPSS-26” proqramının istifa-

dəsi ilə aparılmış, parametr göstəriciləri ara-

sındakı fərqlərin statistik dürüstlüyü asılı 

olmayan iki və daha çox qrupun kəmiyyət gös-

təricilərinin müqayisə meyarlarından Student-

Bonferroni t-meyarı, F-Fişer meyarı və qeyri-

parametrik U-Manna-Uitni meyarının tətbiqi 

ilə yerinə yetirilmişdir. Statistik dürüstlüyün 

sərhədi P=0,050 kimi qəbul edilmişdir [12]. 

Tədqiqatın nəticələri. Kəllə hündür-

lüyünün (basion-breqma hümdürlüyünün) təh-

lili onu göstərmişdir ki, deformasiya müşahidə 

olunmayan kəllələrdə orta hesabi göstərici 

135,7 mm (Me – 135,0 mm, Q1, Persentile 25 

– 131,0 mm, Q3, Persentile 75 – 140,0 mm),  

deformasiya olunmuş kəllələrdə orta hesabi 

göstərici 139,3 mm (Me – 140,0 mm, Q1, 

Persentile 25 – 135,0 mm, Q3, Persentile 75 – 

145,0 mm) təşkil etmişdir (şəkil 1 və şəkil 2). 

Deformasiya olunmamış və deformasiya olun-

muş kəllələr üzrə hündürlüyün müqayisəsi 

diaqram şəklində təqdim edilmişdir.  

F-Fişer meyarının tətbiqi ilə deformasiya 

olunmuş və olunmamış kəllələr arasında statis-

tik əhəmiyyətli fərq müəyyən olunmuşdur 

(PF=0,006). Qeyri-parametrik U-Manna-Uitni 

meyarının tətbiqi də statistik dürüst fərqi təs-

diq etmişdir (PU=0,001). 

Müzakirə. Kəllənin böyüməsi sümük 

toxuması vasitəsilə istinad və mühafizə olun-

muş beyinin böyüməsinin cavabı olan və koor- 

Şəkil 1. Deformasiya olunmamış kəllə. 
Bazion və breqma nöqtələri 

birləşdirilmişdir. 

Şəkil 2. Deformasiya olunmuş kəllə. 
Basion və breqma nöqtələri 

birləşdirilmişdir. 

Qeyd: “1” – deformasiya müəyyən edilmir, “2” 
– deformasiya müəyyən edilmişdir. 

Diaqram. Kəllə hündürlüyünün defor-
masiya olunmamış və deformasiya olun-

muş kəllələr üzrə müqayisəsi. 

dinasiya edilmiş prosesdir. Kəllənin və beyi-

nin böyüməsi istiqamət və göstəricilər baxı-

mından praktik olaraq identikdir. Deforma-

siya böyümənin istiqamətini dəyişir [13]. Hip-

pokrat və Herodot Palus-Meotisdən şərqə doğ-

ru yaşamış makrosefallar haqqında məlumat 

verərək onları uşaq yaşlarında kəlləni eybəcər-

ləşdirən xalq kimi səciyyələndirmişlər. Deyi-

lənlər Aristotel, Strabon və Plininin tədqi-

qatları ilə də təsdiqlənir [14]. Azərbaycan əra-

zisində antik dövrün süni deformasiya olun-

muş kəllələri ilk dəfə Mingəçevirdə arxeoloji 

qazıntılar zamanı (1946-1953-cü illər) tapılmış 

və katakomba məzarlarında müəyyən edilmiş-

dir [15]. Kəllə hündürlüyü deformasiya olun-

muş kəllələrin tədqiqatı zamanı ölçülməsi zə-

ruri olan parametrlərdəndir. Deformasiyanın 

tabular erekt tipində ənsə sümüyünün lambda 

nahiyəsi tam şaquli səth təşkil edərək adətən 

basion-breqma hündürlüyünə parallel yerləşir 

[1]. Hisashi Suzuki və həmmüəllifləri [4] de-

formasiya olunmamış Filippin kəllələrində 

basion-breqma hündürlüyü üçün 135,8mm, 

deformasiya olunmuş kəllələr üçün 130,8mm 

nəticələri almışlar. Tədqiqatda qeyd olunmuş-

dur ki, ölçülmələr aparılan kəllələrin sayı ol-

duqca az olmuşdur. Bizim tədqiqat 200 de-

formasiya olunmamış və 54 müxtəlif tipli de-

formasiyaları olan kəllələri əhatə etmiş və yu-

xarıda qeyd olunan tədqiqatın əksi olaraq de-

formasiya olunmamış kəllələrdə hündürlük pa-

rametri üçün daha kiçik orta hesabi göstəri-

cini müəyyən etmişdir (deformasiya olunma-

yan kəllələrdə 135,7mm, deformasiya olun-

muş kəllələrdə 139,3mm). Həmçinin bu göstə-

ricilər arasındakı fərqin statistik cəhətdən əhə-

miyyət daşıdığı da tədqiqatımızda aşkar olun-

muşdur (PF=0,006; PU=0,001).  

Yekun. Deformasiya edici faktorun kəl-

lənin böyümə istiqamətinə təsir göstərməsi ba-

rədə formalaşmış ümumi konseptual baxış bu-

cağından qeyd etmək lazımdır ki, deformasi-

ya müəyyən edilən və edilməyən kəllələr ara-

sında basion-breqma hündürlüyünün nəticə-

ləri arasındakı statistik fərqin müəyyən edil-

məsi həmin konsepsiyaya uyğundur.  

РЕЗЮМЕ 
 

СРАВНЕНИЕ ВЫСОТЫ НА ДЕФОРМИРОВАННЫХ И НЕДЕФОРМИРОВАННЫХ 
ЧЕРЕПАХ 

Шадлинский Вагиф Билас оглы, Абдуллаев Анар Сардар оглы 
Азербайджанский медицинский университет. Кафедра анатомии человека и медицинской 

терминологии. Баку, Азербайджан  
 
Целью исследования явилось изучение высоты на деформированных и недеформированных чере-
пах. Материалом исследования послужили 200 недеформированных и 54 деформированных черепа. 
Высоту черепа измеряли между точками базион и брегма. В исследовании были применены кранио-
метрический метод и метод компьютерной томографии. Вычислялись среднее значение (M), медиа-
на (Me), 25% и 75% процентили (Percentile 25, Percentile 75) изученных параметров. Анализ высоты 
черепа (высоты базион-брегма) показал, что среднее значение на недеформированных черепах со-
ставил 135,7 мм (Me – 135,0 мм, Q1, Persentile 25 – 131,0 мм, Q3, Persentile 75 – 140,0 мм),  на дефор-
мированных черепах 139,3 мм (Me – 140,0 мм, Q1, Persentile 25 – 135,0 мм, Q3, Persentile 75 – 145,0 
мм). Установлено, что разница между полученными данными для недеформированных и деформи-
рованных черепов была статистически значимой (PF=0,006; PU=0,001). Со сформировавшейся об-
щей концептуальной точки зрения о влиянии деформирующего фактора на направление роста чере-
па следует отметить, что определение статистической разницы между результатами высоты базиона
-брегмы между черепами с деформацией и без нее соответствует этой концепции. 
Ключевые слова: высота черепа, недеформированные черепа, деформированные черепа. 
 

SUMMARY 
 

COMPARISON OF HEIGHT ON DEFORMED AND NON-DEFORMED SKULLS 
Shadlinski Vagif Bilas, Abdullayev Anar Sardar 

Azerbaijan Medical University. Department of Human Anatomy and Medical Terminology.  
Baku, Azerbaijan 

 
The purpose of the study was to investigate the height of deformed and non-deformed skulls. The research 
material included 200 undeformed and 54 deformed skulls. The height of the skull was measured between 
the basion and bregma points. The study used the craniometric method and computed tomography method. 
The mean (M), median (Me), 25% and 75% percentiles (Percentile 25, Percentile 75) of the studied 
parameters were calculated. Analysis of the skull height (basion-bregma height) showed that the mean 
value on non-deformed skulls was 135.7 mm (Me - 135.0 mm, Q1, Persentile 25 - 131.0 mm, Q3, 
Persentile 75 - 140.0 mm), on deformed skulls 139.3 mm (Me – 140.0 mm, Q1, Persentile 25 – 135.0 mm, 
Q3, Persentile 75 – 145.0 mm). It was found that the difference between the data obtained for non-
deformed and deformed skulls was statistically significant (PF=0.006; PU=0.001). The established general 
conceptual point of view about the influence of the deforming factor on the direction of skull growth 
suggests that the statistical difference between the basion-bregma height results of skulls with and without 
deformation aligns with this concept. 
Key words: height of skull, non-deformed skulls, deformed skulls. 


